
Anns an leabhar seo tha eisimpleirean de dhiofar seorsa sgriobhaidhean a ghabhadh
cleachdadh leis a’ chloinn ann an iomadach doigh. Seasaidh an leabhar leis fhein ach tha
barrachd ri fhaighinn as le bhith ga chleachdadh leis na notaichean.

Aig a h-uile ire tha beachdan ann air doighean comhraidh na cloinne a thoirt air adhart.
Doighean-obrach airson co-sgriobhadh:

Tha an tidsear na ‘modail’ dha na sgriobhadairean o0ga. Tha i sealltainn nan smuaintean a
bhios aig sgriobhadair nuair a tha aice ri pios sgriobhaidh a dheéanamh leis mar a bhios e:

1. A’ planadh

2. A’ cur cruth air teacsa

3. A’ taghadh fhaclan agus a’ sgriobhadh ann an seantansan
4. A’ toirt suil eile air na sgriobh e agus ga atharrachadh

Airson seo a mhineachadh tha notaichean gu math mionaideach ann airson cuid de na
piosan sgriobhaidh. Dh’ fhaodar an aon doighean a leantainn airson na piosan eile.

Tha e gu math cudromach aig gach ire gum faigh a’chlann cothrom bruidhinn air na tha iad
a’ dol a sgriobhadh mus cuir iad peann ri paipear.

%@, Tha ann airson taic a thoirt dhan a chloinn leis an sgriobhadh aca.
> Tha iad seo furasta an déanamh nas duilghe neo nas fhasa a-réir comais na cloinne.

Anns an Sgoll

Comhradh agus Geamannan

Tha dealbh air td (taobh-duilleig) 2 agus3 den leabhar mhor a’ sealltainn saoghal air a bheil
a’ chlann edlach.

Thoir cothrom dhan chloinn comhradh a dhéanamh mu dheidhinn.
Deé tha tachairt anns an dealbh? Ciamar a tha an suidheachadh anns an dealbh coltach ri, no
eadar-dhealaichte, bhon an t-suidheachadh aca fhéin?

Tha na dealbhan freagarrach airson iomadach seodrsa cainnt a bhrosnachadh

e aireamh chloinne, mar eisimpleir, tha tritir nigheanan ag éisteachd ri stoiridh, agus
msaa (mar sin air adhart)

e istoigh leis/leatha/leotha/leamsa..

e comhradh a dhéanamh air mar a tha a’ chlann anns an dealbh a’ faireachdainn

Geamannan

Dh’fhaodadh paiste dha no tri gluasadan a dhéanamh, mar eisimpleir a’ sgriobhadh anns a’
chlas, ag ithe biadh agus a’ sgiobadh anns an raon-chluiche.

Brosnaich a’ chlann gu bhith a’ cleachdadh a’ chanain — An toiseach bha thu ..... an uair sin
bha thu........ ‘s mu dheireadh bha thu.......

Feumadh tu . Maids na cairtean ris a’ chloinn anns an dealbh
agus dean comhradh air mar a tha a’ chlann a’ faireachdainn.

Brosnaich a’ chlann gus na faclan a chleachdadh.

An uair sin thoir dhaibh aon chairt eadar dithis. Feumaidh iad smaointinn air suidheachadh
far am biodh iad a’ faireachdainn mar a tha sgriobhte air a’ chairt. Faodaidh an tidsear

a dhol timcheall gus eisteachd agus bruidhinn riutha mus innis iad dhan a’ chlas ciamar a tha
iad a’ faireachdainn. Dh’fhaodadh iad beagan drama a dheanamh leis cuideachd.

Storlann Naiseanta na Gaidhlig




Notaichean airson nan tidsearan | Canan agus Cleas

CU Sqgoile
Mar a sgriobhas sinn leabhar stoiridh le dealbhan

A. A’ leughadh stoiridh le patran.
Fosgail an leabhar aig td 4 agus seall dhaibh an tiotal.
Faighnich dhaibh a bheil beachd aca co mu dheidhinn a tha an stoiridh.
Leugh an stoiridh agus thoir cothrom dhan a’ chloinn a bhith a’ cur a-staigh ainm an latha.

Aig an deireadh bruidhinn mu dheidhinn mar a tha na laithean a’ toirt patran dhan stoiridh.

Brosnaich a’ chlann gus an stoiridh innse. Cuidich iad le ceistean mar Dé rinn Bragan
Diciadain? Dh’fhaodadh iad sealltainn dhan a’ chlas, le mim, feadhainn de na rudan a rinn e.

A bheil cuimhne aig duine sam bith air gin dhe na faclan a chleachd sinn airson Bragan?
(crosta, mosach...) Dean barrachd comhraidh mun deidhinn.

Am faic a’ chlann patrain sam bith eile san stoiridh? Comharran-clisge...

De tha eadar-dhealaichte aig an deireadh? A bheil deireadh shona aig a h-uile stoiridh? De
an seorsa deireadh stoiridh as fhearr leat fhein?

Leugh tron stoiridh aon turas eile, a’ cur do chorraig air na faclan agus a’ brosnachadh na
cloinne gu bhith ga leughadh comhla riut.
Gniomh
%@ Feumaidh a’ chlann na laithean ceart a sgriobhadh anns na

. bogsaichean. Fhad ‘s a bhios iad ga dhéanamh, brosnaich iad gu bhith ag innse na
stoiridh anns an ordugh cheart agus a bhith a’ cleachdadh a’ chanain agus na faclan a bha
anns an stoiridh.

Co-dhunadh.

Innis an stoiridh aon turas eile ’s thoir cothrom dhan a’ chloinn a bhith ag ath-innse pairtean
dhith.

B. A’ planadh stoiridh le patran

ol

larr air paiste an stoiridh innse dhan a’ chlas, a’ cleachdadh an Duilleag-obrach aige fhein.
Innis dhaibh gu bheil sibh a’ dol a dheanamh leabhar stoiridh airson nan clasaichean eile.
Tha an stoiridh agaibhse a’ dol a leantainn an aon seorsa patrain ’s a bh’ air Cu Sgoile’. An
toiseach feumaidh sibh plana a dhéanamh air chor ’s gum bi cuimhne agaibh air ur
beachdan.

Chan ann mu dheidhinn cu a bhios an stoiridh agaibhse. Feumaidh sibh caractar ur a
thaghadh. Deanaibh comhradh mu dheidhinn. Co ris a bhios e coltach? Taghaibh ainm.
Coimheadaibh air ais air an stoiridh eile airson faclan a tha ag innse dhuibh rudeigin mu
Bhragan, me(mar eisimpleir) mor, beothail. Smaoinichibh mu dheidhinn a’ charactair
agaibhse. An urrainn dhan a’ chloinn faclan a thoirt dhut a ni dealbh dheth? Cuidich a’
chlann leis an seo agus sgriobh na faclan a chanas iad air a’ bhord.

Fosgail an leabhar mor aig a’ Chlar-phlanaidh. Anns a’ chiad bhogsa, dean dealbh luath dhen
a’ charactar a thagh iad, a’ sealltainn feadhainn de na buadhairean a thuirt iad. Anns a’
bhogsa ri thaobh, sgriobh na buadhairean a thagh sibhse.

Bruidhinn mu dheidhinn rudan a dh’fhaodadh tachairt dhan a’ charactar agaibh, rudan a
dh’fhaodadh a dhol cearr. Déan dealbh luath anns gach bogsa airson gach latha agus sgriobh
gniomhairean airson gach latha.

Smaoinich air ais chun na stoiridh mu Bhragan. Bha deireadh gu math sunndach air an
stoiridh. An toigh leotha deireadh shona? Dé an seodrsa deiridh a chuireas sinn air an stoiridh
againne? Dh’fhaodadh iad bhotadh mu dheidhinn.

An uair sin iarr orra a radh dé bhiodh iad a’ smaoineachadh mu dheidhinn a’ charactair uir
aca nam biodh e a’ deanamh nan rudan seo. Sgriobh na beachdan aca anns gach bogsa, a’
taghadh fhaclan freagarrach — seall dhaibh mar a dh’fheumas tu a bhith a’ smaointinn agus
a’ taghadh eadar faclan gus am facal as fhearr fhaighinn. Cum am plana seo airson an ath
sheisein.

Innis dhaibh gu bheil iad a’ dol a dhéanamh plana dhaibh fhein.

Gniomh

é@ . A reir comais, cum an clas mar aon bhuidheann no déan da leth
~®  air. larr air buidheann 1, no an clas gu leir, an corr de na laithean a sgriobhadh anns

na bogsaichean ceart. An uair sin iarr orra na dealbhan a dhéanamh bhon a’ phlana mhor

airson Diluain agus Dimairt . Feumaidh iad na tachartasan aca fhein a chur ann airson

Diciadain, Diardaoin agus Dihaoine. Feumaidh iad aon ghniomhair agus aon bhuadhair a
sgriobhadh airson gach latha.

Ma tha buidheann 2 agaibh iarr orra na laithean a sgriobhadh anns na bogsaichean ceart
agus an uair sin na dealbhan a dhéanamh bhon a’ phlana mhor airson Diluain, Diardaoin
agus Dihaoine. Feumaidh iad na tachartasan aca fhein a chur ann airson Dimairt agus
Diciadain agus an uair sin aon ghniomhair agus aon bhuadhair airson gach latha.

Nuair a bhios iad a’ déanamh nan dealbhan aca, cuimhnich dhaibh nach eil a dhith ach
‘dealbh luath’ — chan fheum a h-uile rud a bhith innte.

Co-dhunadh

Dh’fhaodadh gach buidheann na beachdan aca fhein a leughadh a-mach. Brosnaich
feadhainn dhiubh gus an stoiridh a leughadh bhon a’ phlana aca. Aig an deireadh, cuimhnich
dhaibh gu bheil aca ris an aon structar a chleachdadh ’s a bha air an stoiridh aig Bragan.

Innis dhaibh gu bheil iad a’ dol a chleachdadh a’ phlana aca an ath sheisean airson an
stoiridh aca fhein a sgriobhadh.

C. A’ deanamh a’ chiad dreachd.

ok

Innis dhan chloinn gu bheil sibh a’ dol a chleachdadh a’ phlana a rinn sibh roimhe airson ur
cuideachadh. Cuimhnichibh gu bheil an aon phatran’s a bh’ air an stoiridh aig Bragan gu
bhith air an stoiridh agaibhse ach gu bheil rudan diofraichte a dol a thachairt.

Seall dhaibh plana a’ chlas agus an stoiridh “Cu Sgoile”.
Ciamar a dh’fhaodadh sibh a’ chiad sheantans atharrachadh? Toisich le bhith ag radh
(Diluain sa chaidh ......... )

Cuir suas a’ chiad phios paipeir agus can gu bheil sibh a’ dol a sgriobhadh pios air gach
duilleig air chor ’s gum bi aite ann airson dealbhan a chur ris. Sgriobh a’ chiad sheantans.

Coimhead air ais air an stoiridh aig Bragan airson an darna seantans agus brosnaich a’
chlann gus innse dhut dé sgriobhas tu.

Nuair a bhios tu a’ sgriobhadh an ainm, faighnich dhiubh carson a tha thu a’ cleachdadh litir

mhor. larr orra leughadh air ais na sgriobh thu. An e seantans a tha ann? Ciamar a tha fios
aca?

Storlann Naiseanta na Gaidhlig




Notaichean airson nan tidsearan | Canan agus Cleas

Coimhead air an ath sheantans. (“S e ciU mor beothail a bh’ ann.”) Leugh an t-seantans a-
mach agus brosnaich a’ chlann gus na faclan a chuir iadsan dhan phlana a chleachdadh.

Toisich an ath dhuilleag le “Dimairt ... larr air a’ chloinn coimhead air a’ phlana gus
cuimhneachadh de thachair. Bruidhinn mu dheidhinn na sgriobhas tu, mar eisimpleir
“Dimairt dh’ith e na peansailean gu leir.”

larr air @’ chloinn innse dhut bhon a’ phlana acasan dé tha iadsan a’dol a sgriobhadh. Leugh
an ath loidhne bhon an stoiridh — “Ud, ud, abair cu crosta,” thuirt an tidsear. A bheil seo
freagarrach airson na stoiridh againne? De am facal a chleachdas sinne? Sgriobh an t-
seantans, a’ cur a-steach an fhacail a thagh iadsan. larr orra smaoineachadh air dé am facal
a chleachdadh iadsan anns an stoiridh aca fhein. Dh’fhaodadh iad na seantansan aca fhein
fheuchainn a-mach.

Sgriobh seantansan airson Diciadain, Diardaoin agus Dihaoine anns an aon dodigh. Smaoinich
ciamar a bhios Dihaoine diofraichte.
Gniomh

Innis dhaibh gu bheil iadsan a’ dol a sgriobhadh nam piosan aca fhein a’ cleachdadh
B ) a’ phlana a rinn iad roimhe. Dh’fhaodadh iad a chleachdadh no

pios paipeir, a reir comais

D. A’ toirt suil air ais agus ag atharrachadh a reir feum.

Leugh tro stoiridh a’ chlas. Can gu bheil aig sgriobhadairean daonnan

ri dhol tron an sgriobhadh aca mus fhoillsich iad e gus deanamh cinnteach nach eil
mearachdan ann. Ma tha atharrachadh sam bith ri dhéanambh, seall mar a dh’fhaodadh tu
seo a dheanamh.

Sgriobh na h-eisimpleirean agus leugh tromhpa, a’ sealltainn nan rudan a tha math mun
deidhinn mar structair, beachdan ...

Faighnich den sgriobhadair fhéin am faic iad mearachdan sam bith. Faighnich dhiubh ciamar
a dh’fhaodadh iad an ceartachadh.

Gniomh

Dh’fhaodadh a’ chlann a bhith ag obair nan caraidean ’s a dhol thairis air na seantansan aca
fhein, agus ceartachadh sam bith a dhéanamh.

Co-dhunadh

Faighnich den chloinn mu dheidhinn mearachd sam bith a lorg iad agus ciamar a cheartaich
iad i.

Dh’fhaodadh iad na laithean aca fhein a sgriobhadh air duilleag A4, a’ cleachdadh a’ phlana
aca, agus dealbh a chur ris.

Innis dhaibh gu bheil iad a’ dol a dhéanamh an leabhair san ath sheisein.

E. A’ foillseachadh an leabhair

Innis dhan chloinn gu bheil sibh deiseil a-nis airson na stoiridhean a chur comhla ann an
leabhar airson nan clasaichean eile.

Cruinnich na piosan obrach comhla agus aontaichibh de an t-ordugh a chuireas sibh air an
leabhar, mar eisimpleir teacsa a’ chlas airson Diluain an toiseach, an uair sin a h-uile Dimairt,
Diciadain agus Diardaoin agus teacsa a’ chlas airson Dihaoine.

Dé bhios a’ dol air beulaibh an leabhair? Coimhead air eisimpleir de leabhar agus theirig
thairis air na faclan, tiotal agus sgriobhadair.

Coimhead air na litrichean mora a tha anns an tiotal agus a tha ann an ainm an sgriobhadair.
Coimhead cuideachd air meudachd nan litrichean a tha iad a’ cleachdadh.

Taghaibh tiotal agus sgriobh e, ag iarraidh comhairle air a’ chloinn a thaobh meudachd,
litreachadh, litrichean mora ...

Taghaibh dealbh airson beulaibh an leabhair.

Dh’fhaodadh iad a bhith ag obair ann am buidhnean measgaichte gus leabhar a chur
comhla. Dh’fheumadh iad an obair a roinn a-mach, mar eisimpleir cuideigin a’ deanamh
beulaibh an leabhair (bhiodh e math nan deanadh a’ bhuidheann beagan comhraidh mu
dheidhinn seo gus beachdan a h-uile duine fhaighinn), cuideigin a’ déanamh Diluain (teacsa
a’ chlas), cuideigin a’ cruinneachadh a h-uile Dimairt, Diciadain agus Diardaoin agus gan cur
ann an ordugh agus cuideigin a’ deéanamh Dihaoine.

Thoir taic dhan chloinn aig an ire seo, a’ cuimhneachadh nam puingean teagaisg:
e Patran na stoiridh

e Laithean na seachdaine
e Seantansan

Anns an Dubh Dorcha

A’ sgriobhadh bardachd

Coimhead air ‘Anns an Dubh Dorcha” anns an leabhar mhor. Leugh an tiotal agus dean
beagan comhraidh air na bhios a’ tachairt air an oidhche agus na creutairean a bhios nan
duisg.

Leugh a’ bhardachd, a’ sealltainn ruitheam agus comhardadh gu soilleir le do ghuth.

Leugh a’ bhardachd a-rithist, a’ stad aig a’ chomhardadh agus a’ feuchainn ri bhith a’ toirt
misneachd dhan a’ chloinn na faclan a radh.

Bruidhinn mu na faclan agus mu na fuaimean a bhios aig na sradagan agus na lasraichean.
Faighnich dhan chloinn dé na faclan a tha ag innse dhut mun t-seorsa fuaim a tha aig na
sradagan. Lorg iad seo anns an teacsa agus sgriobh iad air a’ phaipear.

Cuir cearcall timcheall air deireadh nam faclan. Dean beagan comhraidh air a’ chomhardadh
a tha eadar an da fhacal. Déan beagan spors le faclan le bhith a’ déanamh fhaclan ura le
comhardadh. Can nach fheum iad faclan a cheart dha-riribh a chleachdadh — faodaidh iad
faclan a dheanamh suas iad fhéin —’s e spors a tha ann agus ’s e fuaim an fhacail a tha
cudromach.

Coimhead air a’ phuingeachadh. Déan beagan comhraidh mu dheidhinn mar a tha loidhne
ann am bardachd eadar-dhealaichte bho sheantans agus gu bheil i na phairt dhen ruitheam.

Faighnich dhan chloinn am faic iad patran eile sa bhardachd — a’ cheist agus an loidhne mu

dheireadh a tha a’ nochdadh anns gach rann.

Gniomh

=

EV )

Storlann Naiseanta na Gaidhlig

10



Notaichean airson nan tidsearan | Canan agus Cleas

Boban

Rann agus spors

Faodaidh beagan spors a bhith agaibh a’ coinneachadh ri Boban a-rithist.
Faodaidh sibh:

e Anrannaleughadh comhla

e Anrann a dhéanamh le na gluasadan

e Na gluasadan a mhaidseadh ris na dealbhan

e Anrann a ghabhail agus an ruitheam a chumail le
e (laves no le a bhith a’ bualadh nam basan.

Seall dhaibh a-rithist mar a tha an ruitheam ag innse far a bheil deireadh gach loidhne —
chan e seantansan a th” annta.

Tombhais De?

Gniomh:

Geam Duilleag-obrach 3

Tha an géam seo a’toirt cothrom an toimhseachan-tarsainn fheuchainn leis a’ chlas no nam
buidhnean nas lugha.

Beathaichean

Tha na dealbhan air td 10 agus 11 den leabhar mhor airson comhradh a bhrosnachadh.

Comhradh

‘S e dealbh de thuathanas trang anns an duthaich-sa le moran bheathaichean rim faicinn a
tha seo. Tha cothrom ann airson na beathaichean agus an al ainmeachadh agus cuideachd a
bhith bruidhinn air na rudan a bhios sinn a’ faighinn bhuapa.

Anns an dealbh tha 3 uircein, 5 iseanan circe agus 3 piseagan rin lorg.

Storlann Naiseanta na Gaidhlig

Ann an Afraga

Tha dealbh gu tur eadar-dhealaichte air na duilleagan seo a tha a’ sealltainn bheathaichean
fiadhaich anns an arainneachd aca fhein.

Fiosrachadh

Ailbheanan - Bidh an t-ailbhean fireann a’ cumail aige fhéin. Bidh an té bhoireann a’
fuireach comhla ris an al.

Baboons - Bidh iad a’ giulan an ail air an druim.

Leomhainn - Tha coltas fiadhaich air an fhear fhireann ach ‘s e an leomhann boireann a
bhios a’ sealg.

Liopard - Gu math tric bidh liopard a’ slaodadh a bhidh suas gu mullach craoibhe far am
faigh e ithe ann am fois.

Eich-aibhne - Is toigh le eich-aibhne a bhith gam bogadh fheéin anns a’ pholl. Bidh seo gan
cumail gun fas ro thioram.

Feumaidh am paiste fiosrachadh a thoirt seachad mu dheidhinn beathach gun a bhith ga
ainmeachach, mar eisimpleir:

“Tha mi meadhanach mor le ceithir casan. Tha mo cheann dubh ach tha mo chorp geal. Bidh
mi ag ithe feur. Gheibh thu cloimh bhuam.” Co mi?

Storlann Naiseanta na Gaidhlig

A" glanadh tanca or-iasg / o’ biathadh peata

A’ Sgriobhadh Stiuireadh

A. A’ leughadh Stiuireadh

Coimhead timcheall air a’ chlas/ an sgoil airson eisimpleirean stiuiridh,
Mar — ‘Nigh do lamhan’; ‘Coisich’.

Bruidhinn air dé cho cudromach ’s a tha stitireadh nar beatha.
Cluich geam mar ‘Tha Sim ag radh’ agus thoir cothrom dhaibh na h-ordain a thoirt seachad.

Fosgail an leabhar mor aig td 16 agus 17 agus leughaibh an teacsa comhla.

Carson a tha aireamhan aig na dealbhan? Innis dhaibh gu bheil stitireadh ag innse dhut mar
a ni thu rudeigin ann an ordugh: mar eisimpleir, feumaidh tu an t-iasg a thoirt as an tanca
mus doirt thu as an t-uisge.

larr orra na litrichean mora agus na stad-phuingean a lorg. Seall dhaibh mar a bhios gach
seantans a’ tdoiseachadh air loidhne Ur agus gu bheil iad goirid.

Tha iad nas fhasa an leughadh mar sin.

Gniomh

) (a reéir comais) larr air a’ chloinn na dealbhan a
E ) ghearradh a-mach agus an cur ann an ordugh, le aireamh air gach té. Airson
iarr air a’ chloinn an stitireadh a chriochnachadh, le bhith a’ cleachdadh
fhaclan bhon leabhar mhor.

Brosnaich a’ chlann gu bhith a’ leughadh a-mach an stiuireadh aca. Tha e cudromach gum
fas iad eolach air a bhith a’ cleachdadh an t-sedrsa cainnt seo.

Co-dhunadh

Leugh an stiuireadh anns an leabhar a-rithist. Brosnaich a’ chlann gu bhith ga leughadh
comhla riut. Cuimhnich air na puingean cudromach mu dheidhinn stitiireadh (tha e ag innse
do chuideigin dé na tha aca ri dheanamh, tha gach stitireadh a’ toiseachadh air loidhne ur,
gu math tric tha na puingean ann an ordugh le aireamhan orra). Innis dhaibh gu bheil sibh a
dol a sgriobhadh an stitiridh agaibh fhéin airson mar a bhios sibh a’ coimhead as deidh
peata.

’

B. A’ Planadh Stiuireadh

Déan beagan comhraidh air na dh’ionnsaich iad san t-seisean mu dheireadh. Dé tha araid
mu dheidhinn a bhith a’ sgriobhadh stitireadh? (tha e ag innse do chuideigin dé na tha acari
dhéanamh, tha gach stituireadh air loidhne Ur, tha na puingean ann an ordugh). Leugh thairis
air td 16 agus 17 a-rithist.

Innis dhan chloinn gu bheil sibhse a’ dol a dheanambh postair stiuiridh dhuibh fhein air mar a
bhios sibh a’ biathadh peata.

Ma tha peata aig a’ chlas agaibh ’s ann dha a bhios e. Mura bheil, taghaibh peata. Déanaibh
beagan comhraidh air dé na rudan a dh’fheumas am peata agaibh. Can gum bi e cuideachail
plana a dheanamh an toiseach.

Air @’ phios paipeir sgriobh faclan feumail a chanas a’ chlann.
Mar eisimpleir, tanca, doirt, uisge, biadh, clachan.

Smaoinich air de dheanadh tu an toiseach, agus cuir aireamh 1 ri taobh an fhacail sin ... agus
mar sin air adhart.

Déan cinnteach gu bheil iad a’ tuigsinn cho cudromach ’s a tha an t-ordugh.

Gniomh

)
2y, )
Thoir cothrom dhan a’ chloinn a bhith a’ bruidhinn mu dheidhinn mus cuir iad na dealbhan
ann an ordugh. Nuair a tha iad deiseil, brosnaich iad gu bhith ag innse an stitireadh aca, a’

cleachdadh canan freagarrach. Dh’fhaodadh iad seo a dheanamh combhla ri caraid —aonan a’
toirt seachad ordugh agus an duine eile ga dheanadh.

Co-dhunadh
Fosgail an leabhar mor aig td 14 agus 15 agus cuiribh aireamh air a h-uile dealbh comhla.

Faodaidh a’ chlann coimeas a dhéanamh eadar am plana acasan agus an leabhar.
Innis dhan chloinn gu bheil iad dol a sgriobhadh an stiuiridh aca fhein san ath sheisean.

Storlann Naiseanta na Gaidhlig

C. A’ chiad dreachd

Cuir suas plana a’ chlas. Can gu bheil sibh a’ dol ga chleachdadh airson stitiireadh a
sgriobhadh. Brosnaich a’ chlann gus innse dhut na rudan cudromach mu dheidhinn
stilireadh (tha gach pios den stiuireadh a’ toiseachadh air loidhne ur, tha iad ann an ordugh
agus tha iad goirid agus furasta an tuigsinn).

Lorg an dealbh leis an aireamh 1 agus bruidhinn air ciamar a dh’fhaodadh tu an t-seantans a
sgriobhadh. Can — “Feumaidh sinn am biadh fhaighinn an toiseach — Faigh am biadh.” Seall
dhaibh mar a bhios tu a’ taghadh canan.

Dh’fhaodadh a’ chlann an t-seantans fheuchainn air na buird gheala.

Sgriobh an t-seantans air a’ bhord. Leugh i agus faighnich dé a tha a dhith (an aireamh)?
Cum ort anns an doigh seo — cuimhnich gum bi gach seantans a’ toiseachadh air loidhne Ur

air chor ’s gum bi e furasta a leughadh .

Innis dhan chloinn gu bheil iadsan a’ dol a sgriobhadh an stitireadh aca fhein.

Gniomh
) agus striopan paipeir. Cuir iad ann am buidhnean de choignear.
D %) Thoir aon dealbh bho agus striop paipeir dhan a h-uile duine.

Faodaidh iad an t-seantans a tha a’ dol leis an dealbh a tha aca a dheanamh.

D. A’ toirt suil air agus ga atharrachadh

Theirig thairis air an stiuireadh a sgriobh sibh roimhe, a’ coimhead air a’ chanan a chleachd
sibh agus an dreach a tha air.

Déan cinnteach gu bheil sibh uile toilichte leis — a bheil rud ann a tha sibh airson
atharrachadh?

Coimhead air feadhainn dhe na piosan sgriobhaidh a rinn a’ chlann air na striopan aca. A
bheil rud sam bith ann a tha sibh airson atharrachadh?
Smaoinich air litreachadh, puingeachadh, canan.

Gniomh
larr orra, ann am buidhnean, seasamh ann an ordugh leis an stitireadh aca.
Nuair a tha iad deiseil, dh’fhaodadh iad na striopan a leughadh a-mach gus déanamh

cinnteach gu bheil iad ann an ordugh.

Dh’fhaodadh iad a-nis an stitireadh aca a steigeadh ann an ordugh air pios cairt A3.

Co-dhunadh

Faodaidh aon phaiste bho gach buidheann an stitiireadh aca a leughadh a-mach. Innis
dhaibh gu bheil sibh a’ dol a chur crioch air a’ phostair an ath thuras.

E. A’ deanambh postair stiuiridh

Cuimhnich dhaibh gu bheil sibh a’ dol a dhéanamh postair stitiridh a dh’innseas mar a bhios
sibh @’ biathadh peata.

Coimhead air a’ phostair eile. Coimhead air an dreach a tha air: mar eisimpleir, tiotal nas
motha na an corr agus dealbhan a tha gar cuideachadh.

Gniomh

Ann am buidhnean faodaidh iad dealbh a dhéanamh airson an t- seantans a sgriobh iad agus
an uair sin na dealbhan a steigeadh ann an ordugh air a’ phostair. Feumaidh iad
smaoineachadh air tiotal air a shon.

Co-dhunadh

Can cho math ’s a rinn a h-uile duine. Coimhead air na postairean agus faighnich a bheil iad
uile soilleir agus furasta an leantainn.

Bruidhinn a-rithist air na puingean teagaisg. Croch na postairean faisg air aite a’ pheata ma
tha fear agaibh.

Storlann Naiseanta na Gaidhlig

F. A’sgriobhadh stitireadh
An-diugh innis dhaibh stoiridh mu Mhgr Diochuimhneach agus mar a chaidh e dhan sgoil
aon latha gun aodach. Cha robh cuimhne aige aodach ceart a chur air no a bhaga a thoirt

leis. Can gu bheil sinne a’ dol a sgriobhadh stitireadh dha gus nach tachair seo a-rithist.

Cuimhnich dhaibh mar a rinn iad an stiuireadh roimhe agus na puingean cudromach mu
dheidhinn stitireadh.

Dh’fhaodadh sibh planadh mar a rinn sibh roimhe.

Dh’fhaodadh iad geam mar “Tha Sim ag radh” a chluich, a’ cleachdadh an t-seorsa canain a
dh’fheumadh iad airson seo.

%@, Tha Clar-planaidh B anns an leabhar air td 41 a dh’fhaodadh sibh a chleachdadh
) airson planadh comhla agus cuideachd airson ur cuideachadh.

Feill Pheataichean

A’sgriobhadh earrann fiosrachaidh

Tha td 18 gu 21 anns an leabhar mhor a’ sealltainn mar a chuir Megan, nighean bheag ann
an clas 4, air doigh feill pheataichean.

Tha eisimpleirean de dhiofar seorsa sgriobhaidh ann: postair, litir, liosta, litir fiosrachaidh,
pios sa phaipear, sanas.

Dh’fhaodadh a’ chlann na modailean seo a chleachdadh airson am piosan fhein a
sgriobhadh.

Storlann Naiseanta na Gaidhlig

Peataichean

Sgriobhadh fiosrachail

A. A’ coimhead air earrann fiosrachaidh

Coimhead air na dealbhan air td 22 agus 23. Innis dhan chloinn gu bheil sibh a’ dol a
dheanamh leabhar fiosrachaidh mu bheathaichean.

Coimhead air eisimpleir de leabhar fiosrachaidh.

A bheil e coltach ri leabhar stoiridh? Ciamar a tha e diofraichte?
Brosnaich a’ chlann gu bhith coimhead air an dreach, mar eisimpleir cinn-sgriobhhaidh,
bileagan, clair agus msaa.

Coimhead air a’ chlar-innse agus déan beagan comhraidh air an adhbhar a tha an seorsa
leabhair seo ann.

Coimhead a-nis air an leabhar mhor td 22 agus 23 agus faighnich an ann a leabhar stoiridh
no leabhar fiosrachaidh a tha seo? Ciamar a tha fios aca (me cinn-sgriobhaidh, dealbhan,...)
Cleachd am pios acetate agus na pinn dhathte airson loidhne a chur fo na comharran seo.
Leugh an tiotal agus can gum bi e ag innse dhuinn dé an cuspair a tha air an duilleig.

Coimhead air na fo-chinn agus seall mar a bhios iad ag innse dhut c6 mu dheidhinn a tha am
pios sin.

Coimhead air na bileagan agus dean beagan comhraidh mu dheidhinn mar a bhios iad
direach ag innse dhut ainm an rud - chan eil iad ag innse dhut co0 ris a tha e coltach agus

cuideachd chan eil iad sgriobhte ann an seantansan.

A bheil rud sam bith eile ann a dh’thaodadh iad a chur dhan dealbh? Ma-tha, dh’fhaodadh
sibh an cur ann.

Gniomh

%@ Dh’fhaodadh a’ chlann na bileagan a ghearradh ’s a
Y steigeadh san aite cheart no an copaigeadh bhon leabhar mhor a réir comais.

Co-dhunadh

_Minich na puingean cudromach mu dheidhinn teacsa fiosrachaidh (trath lathaireach, cinn-
sgriobhaidh, bileagan agus msaa)

B. A’ planadh earrannan fiosrachaidh

Dh’fhaodadh sibh an Clar-planaidh air td 42 a lionadh airson fear de na beathaichean, na
bileagan a chur ann agus buadhairean a chur ann cuideachd. Déan cinnteach gun tuig iad
gur e plana a th’ ann agus gur e direach faclan a tha sibh a’ cur sios.

A bheil fiosrachadh eile ann a dh’fhaodadh sibh a chleachdadh? Leugh na piosan
fiosrachaidh eile a tha ann agus smaoinich air ciamar a dh’fhaodadh sibh sin a chur dhan
chlar. A bheil fiosrachadh eile ri fhaighinn as an dealbh?

Leugh thairis air a’ phlana. Deéan cinnteach gu bheil a h-uile rud a tha dhith oirbh ann. Déan
beagan comhraidh air mar a sgriobh sibh na notaichean agus mar nach do sgriobh sibh ann
an seantansan slan aig an ire seo.

Innis dhaibh gu bheil sibh a’ dol a sgriobhadh earrann fiosrachaidh an ath thuras.

C. A’ sgriobhadh earrann fiosrachaidh

Déan beagan comhraidh mu dheidhinn a’ phlana a rinn sibh roimhe agus air an leabhar a tha
sibh @’ dol a dheanamh.

Faodaidh sibh am pios sgriobhaidh a dheanamh comhla, a’ sealltainn mar a bhios sibh a’
deéanamh sheantansan bho na notaichean agaibh.

Gniomh

%@ Tha ann a chuidicheas a’ chlann gus aithris a
0 sgriobhadh air na beathaichean eile airson an leabhair.

Dealbh le Faclan

Comhradh

Air td 24 agus 25 tha dealbh de chraoibh agus de chat air an lionadh le faclan.
Tha na faclan cuideachail airson dealbh a dheanamh san inntinn.

Timcheall orra tha dealbhan beaga. Dh’fhaodadh sibh na faclan a leughadh agus comhradh a
dhéanamh mun deidhinn.

Ma chleachdas sibh am pios acetate, faodaidh sibh loidhne a dheanamh eadar am facal agus

an dealbh as freagarraiche. Dh’fhaodadh sibh smaoineachadh air faclan eile agus an cur ris
a’ chorr.

Geamannan

Tha an géam seo coltach ris a’ ghéam, ‘Chaidh mi air mo shaor-laithean agus thug mi
leam...”

Ma chumas sibh an leabhar mor fosgailte aig an duilleig cheart, faodaidh a’ chlann
cuideachadh fhaighinn ma dh’fheumas iad e.

Gniomh

%@ Tha dealbh fhalamh de bhalach air a dh’fhaodadh sibh a
) lionadh.

Bhiodh e na b’ fhearr beagan comhraidh a dhéanamh an toiseach agus ’s docha géam mar
Geam 1 a chluich mus toisich iad air an Duilleag-obrach.

Uair a bha sjud ...

Comhradh agus ag ath-innse stoiridh

Air td 26 agus 27 anns an leabhar mhor tha dealbh inntinneach a tha gabhail a-steach na
caractaran as na stoiridhean: Na tri gobhair Gruff, Na tri mucan beaga, Hansel agus Gretel,
Seoc agus a’ chraobh phonair, Na tri mathain, An Gille Bonnaich agus Nighean Bheag a’
Chledca Dheirg.

Tha na leabhraichean seo uile rim faighinn ann an Gaidhlig agus tha e cudromach gum bi a’
chlann edlach air na stoiridhean ann an Gaidhlig mus coimhead sibh air an dealbh.

Nuair a bhios sibh a’ leughadh nan leabhraichean, bhiodh e math beagan comhraidh a
dhéanamh mu dheidhinn mar a tha an seodrsa stoiridh seo a’ toiseachadh agus dé an seorsa
deiridh a bhios oirre.

e Na tri gobhair Gruff (Storyworlds 3)

e Na Tri Mucan Beaga (Rigby) Big Book

e Hansel agus Gretel (Storyworlds)

e Seoc agus a’ chraobh phonair (Storyworlds)

e Goldilocks agus na tri mathain (Mimosa) Big Book
e An Gille Bonnaich (Storyworlds 6)

e Nighean Bheag a’ Chleoca Dheirg (Ladybird)

Dean comhradh mu dheidhinn nan dealbhan agus nan caractaran a tha san leabhar. A bheil
fios aca de na stoiridhean anns a bheil na caractaran?

Aig an ire seo thoir cothrom dhaibh na stoiridhean innse dhut ma tha iad comasach air an
sin. Thoir misneachd dhaibh a bhith cleachdadh na Gaidhlig airson seo a dheanamh agus
cuimhnich gu bheil e car doirbh dhaibh on a tha iad nas eolaiche air an t-seorsa stoiridh seo
ann am Beurla na tha iad ann an Gaidhlig .

Gniomh
%@» Le feumaidh iad na dealbhan a chur ann an ordugh. As
"™ deidh dhaibh seo a dheanamh, bhiodh e math nam faigheadh iad cothrom an

stoiridh ath-innse do dh’inbheach agus air beulaibh a’ chlas.

Aig anire seo bhiodh e math drama no obair le pupaidean a dhéanamh airson cothrom a
thoirt dhaibh canan freagarrach a chleachdadh.

Dochaidh Beag agus Dochaidh Mor

Ag eisteachd ri stoiridh

'S e stoiridh glé fhada a tha seo airson sgilean eisteachd na cloinne a bhrosnachadh.

%@ Mus leugh sibh an stoiridh bhiodh e cuideachail agus an géam a
¥ leanas a dheanamh.
%‘é% (Cuir dath). Innis dhan chloinn gu bheil sibh a’ dol a leughadh

stoiridh a dh’aithghearr mu dheidhinn nan caractaran seo. Suidh agus bruidhinn
riutha mun deidhinn fhad ’s a bhios iad a’ cur dath.

Tha an Géam airson ’s gun tuig iad an canan ‘Thug e dha a’ bhasgaid’ anns an stoiridh agus
gum fas iad eolach air an diofar eadar “thug mi dha/dhi”.

& Feumaidh sibh
~®) Cuir a’ chlann ann an cearcall. Seall dhaibh a’ bhasgaid lan chnothan.
Bruidhinn riutha an toiseach air mar a chleachdas tu thug mi dha no dhi e.
An uair sin iarr orra an suilean a dhunadh agus an lamhan a chur air an culaibh. Innis dhaibh
gu bheil thu a’dol a thoirt na basgaid do chuideigin ’'s gum feum iad a cur am falach.
Nuair a bhios tu air seo a dheanambh, iarr orra an suilean fhosgladh.

Tidsear — Co dha an tug/a thug mi a’ bhasgaid? An tug mi dhise i? (dha Eilidh/ do dh'Eilidh?)
Eilidh — Cha tug thu dhdomhsa a’ bhasgaid — thug thu dhasan i (dha Sam/ do Sham?)
Sam — Cha tug thu dhomhsai ... 's mar sin air adhart ...

As deidh dhuibh an stoiridh a leughadh, déanaibh torr comhraidh mu deidhinn. Déan
cinnteach an toiseach, le bhith gan ceasnachadh, gun do thuig a’ chlann an stoiridh. Ciamar
a bha Dochaidh Mor a’ faireachdainn mu dheidhinn Dochaidh Beag aig toiseach na stoiridh?
An do dh’atharraich seo? Ciamar?

Déan cinnteach gun do thuig iad a’ chainnt — gu grad, liug, gu faillidh, a’ snaigeadh.
Dh’fhaodadh iad beagan mim a dhéanamh airson ’s gun cum iad an canan nan cuimhne.

Coimhead nas mionaidiche air mar a tha ‘cat mor rocach dubh’ sgriobhte. Bruidhinn air mar

a tha na faclan a’ deanamh dealbh dhut nad inntinn.
Dh’fhaodadh sibh geam mar ‘Cat a’ mhinisteir’ a chluich.

Ag ath-innse na stoiridh

Feumaidh tu leabhar mor td 32 agus 33

Brosnaich a’ chlann gus an stoiridh innse dhan chlas, a’ cleachdadh nan dealbhan. Brosnaich
iad gus an canan ur a dh’ionnsaich iad a chleachdadh.

Na Tri Mathain

Ag ath-innse na stoiridh

A. A’ cuimhneachadh air an stoiridh

Fosgail an leabhar mor aig td 34.

Leughaibh an rann comhla agus deanaibh beagan comhraidh mu dheidhinn na stoiridh,
‘Na tri mathain’. Brosnaich a’ chlann gu bhith ag innse na stoiridh. Aig an aon am sgriobh
faclan feumail. Cuimhnich dhaibh mar a bhios stoiridh mar seo a’ tdoiseachadh: mar
eisimpleir “Uair a bha siud ...” agus air an seorsa deiridh a bhios oirre.

Puingean cudromach airson stoiridh mar seo:

Abairtean freagarrach: “Uair a bha siud ...”
Structar: Toiseach, meadhan agus deireadh
Trath a’ ghniomhair: Daonnan coileanta
Deireadh: Daonnan sona
Gniomh
=
BV )

Cuir na dealbhan ann an ordugh agus sgriobh na faclan. Aig an deireadh innis an stoiridh dha
do charaid.

Co-dhunadh

Bruidhinn a-rithist air na puingean cudromach agus dean ‘postair’ le na rudan a dh’fheumas
a bhith ann an stoiridhean mar seo:

e “Uairabhasiud...”
e Toiseach

e Meadhan

e Deireadh (sona)

B. A’ deanamh Plana

Innis dhan chloinn gu bheil sibh a’ dol a dhéanamh leabhar mor ‘Na tri mathain’. An toiseach
feumaidh sibh plana a dhéanamh airson deanamh cinnteach gu bheil e san ordugh cheart.

Cuimhnich dhaibh cho cudromach ’s a tha e gum bi toiseach, meadhan agus deireadh air an
stoiridh.

Fosgail an leabhar mor aig td 43 (Clar-planaidh D).

Tha ceistean an seo airson ur cuideachadh. Brosnaich a’ chlann gus do chuideachadh ga
lionadh a-staigh. Cuimhnich dhabh gur e plana a tha ann’s nach e seantansan a bhios tu a’
sgriobhadh.

Gniomh
)
i
Dh’fhaodadh iad na notaichean air a ghearradh a-mach’s an
=)

2Oy steigeadh anns an aite cheart air no am plana aca fhein a
sgriobhadh air.

N

=

EV )

Bhiodh e math aig an ire seo an stoiridh a dhéanamh le pupaidean no gluasadan
shuidheachain a dhéanamh far am bi a’ chlann a’ ceasnachadh nan caractaran.

Co-dhunadh

Brosnaich a’ chlann gus an obair aca a shealltainn do chach agus a leughadh a-mach.
Cuimhnich dhaibh cho cudromach ’s a tha e gu bheil an stoiridh san ordugh cheart.
Innis dhaibh gu bheil sibh a’ dol a chleachdadh nam planaichean san ath sheisean.

C. A’ chiad dreachd

Cuir suas am plana mor a rinn sibh roimhe. Can gu bheil sibh a’ dol a sgriobhadh na stoiridh
a’ cleachdadh a’ phlana. Cuimhnich dhaibh gu bheil sibh a’ dol a chur stoiridh a h-uile duine
anns an leabhar mhor agus gum faic na clasaichean eile e.

Can gu bheil sibh a’ dol a sgriobhadh toiseach na stoiridh. Ciamar a bhios sinn a’ toiseachadh
stoiridh mar seo? Nuair a chanas cuideigin ‘Uair a bha siud” thoir cothrom dhaibh sin a
sgriobhadh air am buird gheala ’s a shealltainn dhut.

Cuidich iad le bhith a’ faighneachd, ‘Dé an ath rud a thachair?’ Cuimhnich dhaibh gu bheil
sibh anns an trath choileanta. Seall dhaibh mar a bhios tu daonnan:

e Garadh an toiseach

e Gasgriobhadh

e Galeughadh airson a bhith cinnteach nach do dh’thag thu facal a-mach

larr air a’ chloinn tionndadh gu caraid agus innse dha/dhi an ath rud a thachair. A-nis
faodaidh iad seo a sgriobhadh air na buird gheala.

Bhiodh e math aig anire seo uine a chur seachad a’ coimhead agus a’ bruidhinn air na
sgriobh iad air na buird gheala’s a’ deanamh cinnteach gur e seantansan a sgriobh iad. Cum
a’ coimhead air ais air a’ phlana.
Aig deireadh na stoiridh iarr orra smaoineachadh air seantans fhreagarrach. Dh’fhaodadh
iad seo a sgriobhadh air na buird gheala’s a shealltainn dhut.
Gniomh

&= Dh’fhaodadh a’ chlann an stoiridh aca fhéin a sgriobhadh, a’ cleachdadh a’ phlana

D % aca fhéin no a reir comais.

Co-dhunadh

Faodaidh a’ chlann an obair aca a shealltainn dhan a’ chlas. Bruidhinn air mar a tha an obair
aca diofraichte, dé na rudan as toigh leotha no nach toigh leotha mu dheidhinn an cuid
obrach. An robh piosan doirbh ann? Can gum bi sibh a’ coimhead thairis air na stoiridhean
san ath sheisean gus deanamh cinnteach gu bheil iad cho math ’s as urrainn dhaibh a bhith.

D. A’ toirt suil air ais agus ga atharrachadh

Feumaidh tu: Postair bho sheisean A, stoiridh a’ chlas bho sheisean C agus stoiridhean na
cloinne.

Cuimhnich dhaibh gu bheil sibh a’ dol a dhéanamh nan stoiridhean aca cho math ’s as
urrainn dhuibh airson an leabhair mhoir.

Theirig thairis air na rudan araid a tha ann an stoiridh mar seo. Coimhead air a’ phostair a
rinn sibh roimhe.

Coimhead air obair na cloinne. Can cho math ’s a tha e agus faighnich dhan sgriobhadair
fhein a bheil na rudan araid ann.

Mar chlas smaoinichibh a bheil rud sam bith ann a dh’fhaodadh a bhith air a chur ris no
atharrachadh.

Gniomh

Thoir cothrom dhan chloinn coimhead air an cuid obrach comhla ri caraid ach an lorg iad rud
sam bith a dh’fhaodadh atharrachadh. Feuch gum bi sibh gam moladh ma lorgas iad dad.

Co-dhunadh

larr air @’ chloinn innse dhan a’ chlas na rudan a dh’atharraich iad ’s mar a rinn iad an
sgriobhadh aca nas fhearr.

Can gu bheil sibh deiseil a-nis airson an leabhar mor a dhéanambh.

E. A’ foillseachadh an leabhair

Deanaibh beagan comhraidh air an dreach a bhios air beulaibh agus culaibh an leabhair.
Coimheadaibh air eisimpleirean de leabhraichean eile. Déan liosta de na rudan a
dh’fheumas a bhith air a’ chomhdach mar : tiotal, dealbh, ainm an sgriobhadair agus msaa.

larr orra smaoineachadh air tiotal freagarrach. Dh’fhaodadh sibh bhotadh air an seo.
Sgriobh sios e, a’ bruidhinn air meudachd agus puingeachadh.

Bruidhinn air dreach beulaibh an leabhair — cait an cuir sibh an tiotal, ainm an

sgriobhadair ...? Seall dhaibh an dreach air pios A4.

Déanaibh beagan comhraidh air an dealbh a bhios air beulaibh an leabhair.

Faighnich dhaibh dé bhios a’ dol air cul an leabhair. Coimhead air eisimpleir de leabhar. Innis
dhaibh gum bi pios goirid ann uaireannan ag innse mu dheidhinn an sgriobhadair agus na
stoiridh.

Gniomh

larr air a’ chloinn gniomh a dhéanamh a reir comais gus an leabhar a lionadh leis an obair
aca.

Co-dhunadh

Brosnaich a’ chlann gus an leabhar aca a shealltainn agus a leughadh dha na clasaichean eile
agus ’s docha a chumail anns an leabharlann.

Oo

A’ leughadh bardachd

Leugh a’ bhardachd, a’ cur torr faireachdainn nad ghuth.

Dean beagan comhraidh mu dheidhinn na tha a’ tachairt. An uair sin leugh e a-rithist, an
turas seo a’ cur do chorraig fo na faclan. Déan cinnteach gu bheil do ghuth ag éirigh mar a
tha faireachdainn nam faclan a’ fas nas laidire.

Puingean teagaisg:
An diofar eadar bardachd agus stoiridh (chan eil seantansan slan ann am bardachd an-

comhnaidh)

Meudachd nam faclan.

Gniomh

Coimhead air an rann mu dheireadh. De tha sibh a’ smaoineachadh a tha a’ dol a thachairt
a-nis? Deanaibh comhradh air na rudan a dh’fhaodadh tachairt agus sgriobh feadhainn de
na beachdan air pios paipeir. Thoir cothrom dhan a h-uile paiste am beachd innse dhan a’

chlas.

Dh’fhaodadh a’ chlann crioch a chur air a’ bhardachd, a’ cleachdadh an aon structair, no
dh’fhaodadh iad a sgriobhadh mar stoiridh.

Tuilleadh spors le Boban

Comhradh

Leugh an rann comhla ris a’ chloinn, a’ déanamh cinnteach gu bheil ruitheam nad ghuth.
Dh’fhaodadh sibh ur lamhan a bhualadh ri cheile aig an aon am.

Déanaibh beagan comhraidh air na tha Boban a’ deanamh, mar eisimpleir na shuidhe air a’
bhalla, a’ falach air ctlaibh craoibh.

Cuir am pios acetate suas agus dh’fhaodadh a’ chlann loidhne a dhéanamh eadar an dealbh
agus am facal ceart.

Faodaidh an tidsear no paiste a bhith a’ toirt seachad ordain, mar eisimpleir, “Seas ri taobh
an dorais”, “Suidh fon bhord” agus mar sin air adhart.

